
LETLAKALA LE LA DIPOTŠIŠO LE NA LE MATLAKALA A MANE (4).  

 

1. ARABA DIPOTŠIŠO KA MOKA.  
2. NGWALA DIKARABO TŠA GAGO KA GO LATELA DINOMORO TŠA 

MALEBA. 
3. ARABA DIPOTŠIŠO KA SESOTHO SA LEBOA FELA. 

 

Potšišo ya 1  

MAKGALE, BOPAPE H.D 

1.1 Hlaloša ka moo mongwadi a tšweleditšego thulaganyo ka gona ka papading ye. 

                                                                                                                                 

[25] 

                                                               GOBA 

1.2 Hlaloša ka moo mongwadi a atlegilego goba a sa atlegago go kgotsofatša  

      mellwane ya papadi ka gona ka papading ye. 

 [25]        

Potšišo ya 2 

 

NTWAMOGOLO, MOTIMELE M.G.  

2.1 Ahlaahla ditiragalo tša puku ye ka go teori yeo o bonago gore ke ya maleba.  

                                                                                                                             [25] 

 GOBA 

2.2 Ahlaahla baanegwa bao ba hwetšwago ka gare ga papadi ye go ya ka mehuta 

ya bona.                                                                                                                [25] 

 

 

                                                                                                                                                                                                    

Potšišo ya 3 
 

M P H A K I Š E T Š E  
 
1. Se ntiegele, dieta ke rwele phatla ya kgomo,  

2. Kgomo laela morwele mmutla o laetše segola.  

3. Mphakišetše le ka nna e ka se be mathomo,  

4. A le enye o gorogele go tla go fiwa mogola.  

5. Ka mahlo ke a bona gore go rata gona o a rata,  

6. Ka ditsebe ke a kwa gore beno ba ka itumela.  

7. Se ntiegele, mphakišetše ga go sa le bothata,  

8. Bosasa e se re ke fulere wa tla wa ntelela?  

9. Nnete gona ya kgapeletšwa nama e phuma pitša,  

10. Ge go le bjalo mphakišetšse, pele ke fetele  

11. Peu ke se boele nayo badimong lentšu le hunyeditšwe ke go go bitša,  

12. Se ntiegele, dieta tša phatla ya kgomo ke rwele.  

13. Mmele ka ge nnete e le wa gago,  

14. Pele a ke tšeele ke se be yo a go gapeletšago.  
 
(Molodi wa thaga, letl.15) 

3.1.1 Naa sereto se, se bolela ka eng?                                                        (2) 

3.1.2 Naa sereto se, ke mohuta ofe wa sonete?                                                 (2) 

3.1.3 Laetša morumokwano wo o šomišitšwego seretong se.                            (7) 

3.1.4 Laetša o be o hlaloše ka moo ditematheto tša sereto di arotšwego ka gona go 

ya ka diteng,                                                                                                       (10) 

3.1.5 Mo mothalotetong wa 10, moreti o bolela ka eng?                                    (4)                                                                                                               

3.1.6 Nama kgapeletšwa e phuma pitša e hlaloša eng bjale ka ge e dirišitšwe mo 

seretong?                                                                                                             (2) 

3.1.7 Efa kakaretšo ya sereto se ka boripana.                                                                     

(3) 

           [30] 

 

Potšišo ya 4             

 

Bala sereto o arabe dipotšišo 

 

M O R U T I Š I M O G O L O 
 
1. O e kgathile temakgolo Morutišimogolo, 
2. A kgatha ya go se lekanywe, 
3. A e kgatha ntle le kgokgono. 
4. O e kgathile e sa le motekatekana, 
5. A tlaba diputswa bokadijela, 
6. Diputswa bokebadile, 
7. Diputswa boketsebatšohle. 
8. O e theogetše bošego le mosegare, 
9. A kgatha ya go hloka hlao, 
10. A fahlolla bahumi le badiidi, 
11. A fahlolla digole le dimuma, 
12. Ba lephera, dihlalefi le bahlologadi, 
13. Bana le ba bagolo, 
14. Diganka le dinganganganga. 
15. O putlile dipula le madimo, 
16. A šwahla dithokgwa, a tshela dinoka, 
17. A kokota mo le mola. 
18. O e kgathile ka bohlalehlale, 
19. A phutha mašabašaba, 
20. A ba fa thutothuto ya bophelo, 
21. Ya leratorato le kwelobohloko 
22. Ya go ikokobetša bophelong, 
23. Ya go hlalana le mahumo a lefase, 
24. Ya go kgotlelela mathata, 
25. Ya go ikagela bokamoso o sa le ka go leno, 
26. Ya go tseba Alfa le Omega, 
27. Ya go hlatsa nnete ya bophelo. 
28. A mo kwele mašabašaba a se kgolwe, 
29. A kakatletše tsebo ya go leno, 
30. A nyatša dithuto tša gagwe, 
31. A lahletša ba go hloka maemo. 

32. Bangwe ba mo kwele, ba mo kwešiša, 
33. Ba mo kwela le ka moso, 
34. Ba mo thuša go gaša thuto ya nnete. 
 
35. O e gašitše ya go hloka tefelo, 
36. Ya go hloka dikolo, 
37. Ya go hloka letlapa la go ngwalela, 
38. Ya go hloka ditshenyegelo. 
39. Sa gagwe o ka se se šupe lehono, 
40. Sa go agwa ka ditena le masenke 
41. Eupša, tša gagwe dipoelo re a di bona, 
42. Re bona ka dintlokgethwa go rakalala, 
43. Re bona ka mašabašaba go mo reta, 
44. Re bona ka mašabašaba go mo hlaloša le go mo hlatsa, 
45. Re bona ka mašabašaba go mo rata 
46. Gobane o a ratile ka go itira sehlabelo. 
47. Re swere efe lehono thutothuto 
48. Gobane go llwa ka ditšhelete, 
49. Go llwa ka dipukupuku go bitša, 
50. Go llwa ka thutotlhao, 
51. Go llwa ka malemeleme, ka dillodillo? 
52. Ba lehono re re re a mo etša, 
53. A re swere ya nnete na? 
54. Dintlokgethwa di reng di kgolokgohla? 
55. Dikolo di reng di hlakahlakane? 
56. A naa re swere ya Morutišimogolo thuto? 
57. A naa re swere ya gagwe tsela? 
(Kgogamašego, letl.60) 
 

4.1 Hlaloša morero goba kgwekgwe ya sereto se.     (4) 
4.2 Na go mothaladi wa 35 moreti o bolela ka eng?     (2) 
4.3 Sereto se ge o lebeletše bophelo bja selehono, o bona se bolela nnete naa, 
fahlela ka go fa mehlala.         (4) 
4.4 Hlaola o be o tšweletše mehola ya diswantšhokgopolo tšeo di šomišitšwego 
seretong se.           (4) 
4.5 Sekaseka tirišo ya mantšu mo seretong se, efa mehlala e meraro.  (6) 
 

 [20] 

 

       

                                                                           

                          ---oo00oo--- 

 


